
ডাঃ প্ৰভাস চন্দ্ৰ ভট্টাচাৰ্য্য





গুৱাহাটী




	প্ৰয়াত উমেশ চন্দ্ৰ বৈশ্যৰ জন্ম ৩ অক্টোবৰ ১৯৩৯ চনত। নলবাৰীৰ


বালিলেছা গাঁৱত। স্কুলীয়া শিক্ষা তেখেতে নলবাৰী গৰ্ডন হাইস্কুলৰ পৰা
সমাপ্ত কৰি গুৱাহাটী বিশ্ববিদ্যালয়ৰ পৰা এম এ আৰু বি টি পাছ কৰি সমাপ্ত
কৰে। সৰু কালৰে পৰা সাহিত্য আৰু সংগীতৰ প্ৰতি অগাধ নিচা আছিল আৰু
তাৰ ফলত ক্ৰমাগতভাৱে নিজকে এজন সু-সাহিত্যিক, কবি, গায়ক, গীতিকাৰ,
সুৰকাৰ আৰু প্ৰবন্ধাকাৰ হিচাবে সমাজত থিয় দিব পাৰিছিল। সংগীতৰ প্ৰতি
থকা প্ৰবল শ্ৰদ্ধা আৰু আন্তৰিকতাৰ বাবেই নৱম শ্ৰেণীত পঢ়ি থাকোতেই
নলবাৰীৰ সংগীত বিদ্যালয় গীতশ্ৰীত নাম ভৰ্তি কৰি গুৰুদেৱ চৈয়দ জমিৰুদ্দিন
আহমেদৰ ওচৰত সংগীত শিক্ষাৰ আৰম্ভণি কৰিছিল। পৰৱৰ্তী সময়ত লক্ষৌৰ
ভাটখাণ্ডে সংগীত বিদ্যালয়ৰ পৰা সংগীতৰ উপাধি লৈছিল আৰু মৃত্যুৰ
আগমুহূৰ্তলৈকে সংগীত সাধনা কৰি গৈছিল।


	কবি নলিনীধৰ ভট্টাচাৰ্যই কৈছিল— বৈশ্যৰ গানবোৰত বৰ্তমান অসমৰ


পৰিস্থিতিৰ সুৰীয়া প্ৰতিধ্বনি আছে। সেইবুলি তেওঁৰ ক'তো উগ্ৰতা নাই।
তেওঁৰ সৃষ্টিৰ আলিবাটে অসমৰ সীমা অতিক্ৰম কৰিছে। জাতি-উপজাতিৰ
মাজত বিভেদ, অৰ্থনৈতিক দুৰৱস্থা, সংস্কৃতিৰ বিকৃতি, যুৱ-মানসিকতা এনেবোৰ
প্ৰসংগ তেওঁৰ গানৰ ভাষাত ফুটি উঠিছে।


	ড° হীৰেন গোহাঁই বৈশ্যৰ বিষয়ে লিখিছিল— সহজ-সৰল আৰু


সাৱলীল ভাষা, গীতিময় ছন্দ আৰু জীৱন্ত আবেগৰ আবেদন গীতবোৰৰ
বৈশিষ্ট্য। গীতিকাৰৰ উদ্দেশ্য দেশসেৱা। অসমবাসীক হেৰোৱা অতীতৰ প্ৰতি
সজাগ কৰি বৰ্তমানৰ অৱসাদ আৰু এলাহৰ পৰা জাগি উঠিবলৈ আৰু শত্ৰুৰ
আক্ৰমণৰ পৰা দেশ ৰক্ষা কৰিবলৈ তেখেতে উদ্যত আহ্বান দিছে।


	প্ৰয়াত বৈশ্যই ৰচনা কৰা ‘প্ৰগতিৰ গান’ কিতাপখনৰ প্ৰতি বহুতেই উচ্চ


প্ৰশংসা ব্যক্ত কৰিছিল। ড° ভূপেন হাজৰিকাই কৈছিল— স্বৰ্গীয় উমেশ বৈশ্যৰ

		 এই পৃষ্ঠাটো শেষবাৰৰ কাৰণে ৩১ আগষ্ট ২০২১ তাৰিখে ০০:৩০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

